
   Хĕл сивви

   Юрий Сементер | Куçару

   Хĕл Мучи, ытла хытă ан шăнт-ха,

Ан шăнтсам мана, ман урхамаха.

Ан шăнтсам мана, ман урхамаха,

Урхамахĕ ман çил çунатлăскер.



Урхамахĕ ман çил çунатлăскер,

Арăм çеç ытла кĕвĕç чунлă-çке.

Арăм çеç ытла кĕвĕç чунлă-çке,

Çĕр çырли пекех чипер сăнлă-çке.



Çĕр çырли пекех чипер сăнлă-çке,

Мăшăрне кĕтет — чăтăм çуккă-çке.

Эп çитеп киле тĕттĕм сăн çапсан,

Пуçăма таяп арăма курсан.



Пуçăма таяп арăма курсан,

Ытама илеп лаша тăварсан.

Хĕл Мучи, ытлах хытă ан шăнт-ха,

Ан шăнтсам мана, ман урхамаха.

  